
ХУЛОСАИ

ДОНИШГОҲИ ДАВЛАТИИ КӮЛОБ БА НОМИ АБУАБДУЛЛОҲИ РӮДАКӢ

Диссертатсияи Додарова Тобонбӣ Шерхоновна дар мавзуи 

«Хусусиятҳои ғоявию бадеии ғазалиёти «Девони форсӣ»-и Алишери Навоӣ - 

Фонӣ» барои дарёфти дараҷаи илмии номзади илми филология аз рӯи 

ихтисоси 10.01.01 - Адабиёти тоҷик; равобити адабӣ дар кафедраи адабиёти 

тоҷики факултети филологияи тоҷик ва журналистикаи Донишгоҳи давлатии 

Кӯлоб ба номи Абуабдуллоҳи Рӯдакӣ анҷом дода шудааст.

Додарова Тобонбӣ Шерхоновна соли 1995 факултети забон ва адабиёти 

тоҷики Донишгоҳи давлатии Кӯлоб ба номи Абуабдуллоҳи Рӯдакиро бо 

ихтисоси «Муаллими забон ва адабиёти тоҷик» хатм намудааст. Баъд аз хатми 

донишгоҳ дар муассисаи таҳсилоти миёнаи умумии № 13-и Кӯлоб ба ҳайси 

омӯзгор ба таълиму тадрис машғул шуда, солҳои 2010-2014 ба ҳайси 

ассистенти кафедраи адабиёти тоҷики Донишгоҳи давлатии Кӯлоб ба номи 

Абуабдуллоҳи Рӯдакӣ фаъолият кардааст. Аз соли 2012 ҳамчун унвонҷӯи 

кафедраи мазкур ба пажуҳиши илмӣ машғул аст.

Роҳбари илмӣ - Муҳаммадиев Алй, номзади илмҳои филология, 

мудири шуъбаи матншиносӣ, таҳқиқ ва нашри мероси хаттии Маркази мероси 

хаттии назди Раёсати Академияи миллии илмҳои Тоҷикистон

Мавзуи диссертатсия дар Шурои олимони Донишгоҳи давлатии Кӯлоб 

ба номи Абуабдуллоҳи Рӯдакӣ аз 28-уми январи соли 2013, суратҷаласаи № 6 

тасдиқ карда шудааст.

Донишгоҳи давлатии Кӯлоб ба номи Абуабдуллоҳи Рӯдакӣ санаи 

14.01.2022, №1 ба унвонҷӯ Додарова Тобонбӣ Шерхоновна маълумотнома оид 

ба супоридани имтиҳонҳои номзадӣ додааст.

Аз баррасии диссертатсия чунин натиҷагирй карда шуд:
Равобити адабӣ ҳамчун падидаи иҷтимоӣ, фарҳангӣ, таърихӣ ва ҳунарӣ аз 

қадим таваҷҷуҳи аҳли адабро ба худ ҷалб карда, имрӯз низ дар баробари даст 

ёфтани инсоният ба воситаҳои нави иттилоърасонӣ ҷанбаҳои иҷтимоӣ ва 

ҳунарии худро ҳифз намуда, яке аз роҳҳои ғановатманд гардидани адабиёти 

миллӣ низ маҳсуб меёбад. Равобити адабии халқҳои тоҷику ӯзбек замонҳои 

хеле қадим сарчашма гирифта, намунаи барҷастаи он робитаи дӯстию эҷодии 

Мавлоно Абдурраҳмони Ҷомӣ ва Алишери Навоӣ мебошад. Аз ин рӯ, 

омӯзишу таҳқиқи рӯзгори онҳо ҳам дар бахши робиташиносӣ ва ҳам 

адабиётшиносии тоҷик аз аҳаммият холӣ нест. Дар диссертатсияи унвонҷӯ 

Додарова Тобонбӣ Шерхоновна шинохт ва таъйиду таъйини арзишу 

аҳаммияти ғазалиёти «Девони форсӣ»-и Алишери Навоӣ, татаббуоту 

мухтареоти эҷодкор дар гуфтани ғазали форсии тоҷикӣ ва хусусиятҳои ғоявӣ- 

бадеӣ ва ҳунарии ғазалҳои форсии тоҷикии шоир аз ҷумлаи масъалаҳои 

мубрами таҳқиқӣ арзёбӣ шудааст.

Мавзуи диссертатсия ба доираи мавзуъ ва масъалаҳои таҳқиқие, ки дар 

шиносномаи ихтисоси илмии 10.01.01 - Адабиёти тоҷик; равобити адабӣ 

нишон дода шудаанд, комилан мувофиқат мекунад. Муҳтавои диссертатсия 

ва натиҷаҳо он ба мавзуи таҳқиқӣ иртиботи ногусастанӣ доранд.

Мавзуи диссертатсия ба «Самтҳои афзалиятноки таҳқиқоти илмӣ ва 

илмию техникӣ дар Ҷумҳурии Тоҷикистон барои солҳои 2021-2025» , ки бо 

қарори Ҳукумати Ҷумҳурии Тоҷикистон аз 26-уми сентябри соли 2020, №503 

тасдиқ шудааст, мутобиқат дорад. Ба маводи диссертатсия зимни пажуҳиши 

мавзуъ ва масъалаҳои гуногуни таърихи адабиёти тоҷик, адабиёти ҷаҳон, 

адабиёти халқҳои ИДМ, робиташиносӣ ва таърихи тарҷума метавон такя кард.

Мақсади аслии таҳқиқ муайян кардани хусусиятҳои ғоявию бадеии 

ғазалиёти «Девони форсӣ»-и Алишери Навоӣ ва ҳунари ғазалсароии адиб ба 

забони форсии тоҷикӣ, татаббуъ ва мухтареоти шоири зуллисонайн ба ин 

забон мебошад.

Барои расидан ба ин ҳадафҳо муаллифи диссертатсия дар назди худ 

чунин вазифаҳо гузоштааст:

- муайян намудани дараҷаи омӯзиши осори Алишери Навоӣ дар Тоҷикистон;

- мушаххас кардани сохти «Девони форсӣ», фарогирии анвои шеърӣ дар он 

ва ҷойгоҳи «Девони форсӣ» дар байни эҷодиёти ӯзбекӣ ва форсӣ-тоҷикии 

шоир;
- ошкор намудани таъсири шоирони ғазалсарои маъруфи адабиёти форсии 

тоҷикӣ ба ғазалиёти «Девони форсӣ»-и шоир;

- таҳқиқи умумии татаббуънигорӣ дар заминаи татаббуоти шоир, ки дар 

«Девони форсӣ» суруда шудаанд;

- муайян намудани ҷойгоҳи ғазал, ғазали асл ё мухтареъ ва ғазали татаббуъ 

дар «Девони форсӣ», татаббуи Алишери Навоӣ-Фонӣ ба шоирони мозии 

адабиёти форсии тоҷикӣ ва ҳамзамононаш ;

- равшан намудани сохт, мавзуъ, мундариҷа ва муҳтавои ғазалиёти форсӣ- 

тоҷикии Алишери Навоӣ-Фонӣ;

- таҳқиқи мавқеи воситаҳои тасвири бадеӣ дар ғазалиёти «Девони форсӣ», 

муайян кардани сабку услуби эҷодии шоир;

- таҳқиқи падидаҳои ҳунарии ғазалиёти форсӣ-тоҷикии Алишери Навоӣ- 

Фонӣ, нишон додани маҳорати шоир дар симоофарӣ дар шеъри ғиноӣ ва 

тасвирҳои бадеию шоирона.

- муайян кардани вижагиҳои «Девони форсӣ» дар девонсозии классикӣ ва ба 

ин васила нишон додани ҳунари шоирии Алишери Навоӣ-Фонӣ дар 

гуфтани ғазали форсии тоҷикӣ;

- нишон додани тозагӯиҳо дар истифодаи бемайлони санъати бадеӣ дар 

ғазалиёти «Девони форсӣ».

Объекти таҳқиқро ғазалиёти «Девони форсӣ»-и Алишери Навоӣ 

ташкил медиҳад.

Предмети таҳқиқро заминаҳои пайдоиши «Девони форсӣ»-и Алишери 

Навоӣ-Фонӣ, вижагиҳои сохторию маъноии он, шигарфи ҳунарии мавсуф дар 

эҷоди ғазалҳои форсии тоҷикӣ, татаббуъ ва мухтареот дар навъи шеърии ғазал 

дар бар мегирад.
Асосҳои назарӣ ва методологии таҳқиқ. Дар кори диссертатсионӣ ба 

таълифоти назарии С. Айнӣ, Ҳ. Сулаймон, Е.Э. Бертелс, А.М. Рейснер, Р. 

Ҳодизода, Э. Шодиев, Р. Воҳидов, А. Афсаҳзод, 3. Сафо, А. Зарринкӯб, Т. 

Зеҳнй, А. Кӯчарзода, А. Худойдодов, А.М. Хуросонӣ, М.Р. Суюнов ва 

дигарон такя шудааст. Методи асосии таҳқиқӣ муқоисавӣ-таърихӣ буда, аз 

равишҳои китобхонаӣ, таҳлили сохторӣ ва истидлолӣ низ истифода шудааст.

Диссертатсияи номзадии Додарова Тобонбӣ аз чанд ҷиҳат аҳаммияти 

вижа дошта, арзиши назарӣ ва амалиаш дар он зоҳир меёбад, ки натиҷаҳои 

таҳқиқ ҳангоми баҳо додан ба ғазалиёти форсии тоҷикии Алишери Навоӣ, 

таъйини ҷойгоҳи назираву татаббуъ дар ин ғазалҳо, таъсирпазирии адаби 

зуллисонайн аз адабиёти форсии тоҷикӣ ва дар ин замина навҷӯиву навгӯиҳои 

ӯ дар эҷоди ғазали форсии тоҷикӣ ва, умуман, мавқеи «Девони форсӣ»-и 

мавсуф дар байни осори ӯзбекӣ ва форсӣ-тоҷикиаш ёрб расонида метавонад.

Ҳамчунин, маводи таҳқиқ метавонад барои навиштани таърихи адабиёти 

форсии тоҷикӣ ва таърихи абадиёти узбек, таърихи ташаккули робитаҳои 

адабии миёни ин ду халқ, муайян сохтани таъсири адабиёти форсии тоқикӣ 

дар рушду такомул ва сабки баёни адабиёти ӯзбек, мураттаб сохтани 

воситаҳои таълимӣ ва курсҳои адабиёти татбиқӣ хидмат карда метавонад.

Таҳқиқи вежагиҳои мавзуй ва бадеии ғазалиёти «Девони форсО»-и 

Алишер Навоӣ - Фонӣ барои рушди адабиётшиносӣ мусоидат менамоянд. 

Натиҷаҳои таҳқиқро зимни пажуҳиш дар самтҳои дигар, аз ҷумла таърих, 

фалсафа, забоншиносӣ, робиташиносӣ ва ғайра татбиқ намудан мумкин аст.
Саҳми шахсии довталаби дарёфти дараҷаи илмиро дараҷаи дарки 

масъалаҳои дар диссертатсия баррасишуда, натиҷаҳо ва хулосаҳои асосии кор, 

муқаррароти ба ҳимоя пешниҳодшуда ва мустақил ифода шудани нуқтаи 

назари ӯ нисбат ба мавзуи таҳқиқ таъйид мекунанд. Диссертант нуктаҳои

муҳим ва натиҷаҳои таҳқиқро дар шакли мақолаҳо манзур намуда, дар 

конференсияҳои ҷумҳуриявии илмию назариявӣ маъруза ироа кардааст.

Муҳтавои таҳқиқ ва мундариҷаи асосии диссертатсияи Додарова 

Тобонбӣ дар мақолаҳои зерини муаллиф, ки дар маҷаллаҳои 

тақризшавандаи Комиссияи олии аттестатсионии назди Президенти 

Ҷумҳурии Тоҷикистон нашр шудаанд, инъикос ёфтааст:

[1-М]. Додарова, Т.Ш. Садриддин Айнӣ - навоишинос / Т.Ш. Додарова // 

Ахбори Академияи илмҳои Ҷумҳурии Тоҷикистон. Бахши илмҳои 

филологӣ. -Душанбе, 2017. - № 1 (245). - С. 179-185.

[2-М]. Додарова, Т.Ш. «Фарҳод ва Ширин»-и Алишер Навоӣ дар тарҷумаи 

тоҷикӣ / Т.Ш. Додарова // Паёми Донишгоҳи миллии Тоҷикистон. Бахши 

илмҳои филологӣ. - Душанбе, 2018. -№ 5. - С. 215-218.

[3-М]. Додарова, Т.Ш. Сохту муҳтавои қасидаҳои форси тоҷикии Алишер 

Навоӣ (Фонӣ) / Т.Ш. Додарова // Паёми Донишгоҳи миллии Тоҷикистон. 

Бахши илмҳои филологӣ. - Душанбе, 2019. - №4. - С. 232-237.

[4-М]. Додарова, Т.Ш. Мавқеи ғазал дар «Девони форсӣ»-и Алишер Навоӣ- 

Фонӣ / Т.Ш. Додарова // Паёми Донишгоҳи миллии Тоҷикистон. Бахши 

илмҳои филологӣ. - Душанбе, 2019. - № 5. - С. 223-227.

[5-М]. Додарова, Т.Ш. Номвожаҳои нуҷумӣ дар ашъори форсӣ-тоҷикии 

Алишер Навоӣ - Фонӣ ва таҳлили луғавии онҳо / Т.Ш. Додарова // Паёми 

Донишгоҳи миллии Тоҷикистон. Бахши илмҳои филологӣ. - 2020. - № 1. - 

С. 74-80.

[6-М]. Додарова, Т.Ш. Қофия ва радиф дар ғазалиёти «Девони форсӣ»-и Навоӣ 

- Фонӣ / Т.Ш. Додарова // Паёми Донишгоҳи миллии Тоҷикистон. Бахши 

илмҳои филологӣ. - Душанбе, 2020. - № 5. - С. 243-249.

Диссертатсияи Додарова Тобонбӣ Шерхоновна дар мавзуи 

«Хусусиятҳои ғоявию бадеии ғазалиёти «Девони форсӣ»-и Алишери Навоӣ 

- Фонӣ» барои дарёфти дараҷаи илмии номзади илми филология аз рӯи 

ихтисоси 10.01.01 - Адабиёти тоҷик; равобити адабӣ таҳқиқи илмии 

баанҷомрасида буда, ба талаботи Тартиби додани дараҷаҳои илмӣ, ки бо 

қарори Ҳукумати Ҷумҳурии Тоҷикистон аз 30.06.2021, № 267 тасдиқ 

шудааст, ҷавобгӯ мебошад.
Кафедраи адабиёти тоҷики Донишгоҳи давлатии Кӯлоб ба номи 

Абуабдуллоҳи Рӯдакӣ диссертатсияи Додарова Тобонбӣ Шерхоновнаро дар 

мавзуи «Хусусиятҳои ғоявию бадеии ғазалиёти «Девони форсӣ»-и 

Алишери Навоӣ - Фонӣ» кори анҷомёфтаи илмӣ ва муҳимму зарурӣ 

меҳисобад, ки дар сатҳи хуби илмию таҳқиқӣ таълиф шуда, ба талаботи 

корҳои илмӣ-таҳқиқӣ ҷавобгӯ мебошад. Дар ин замина, диссертатсияи мазкур 

ба зинаҳои баъдӣ ва барои дарёфти дараҷаи илмии номзади илми филология аз 

рӯйи ихтисоси 10.01.01 - Адабиёти тоҷик; равобити адабӣ тавсия мешавад.

Хулоса дар ҷаласаи кафедраи адабиёти тоҷики Донишгоҳи давлатии 

Кӯлоб ба номи Абуабдуллоҳи Рӯдакӣ қабул гардид.

Иштирок дошт: 10 нафар. Натиҷаи овоздиҳӣ: «тарафдор» - 10 нафар, 

«зид» - нест, «бетараф» - нест, суратҷаласаи № 10, аз 19.05.2022.

Раиси ҷаласа:
номзади илми филология, дотсент, 
мудири кафедраи адабиёти тоҷик Холиқова З.К.

Шамшоди Ҷ.Котиби илмӣ

Имзоҳои Холиқова З.К. ва Шамшоди Ҷ.-ро
тасдиқ мекунам: 
сардори раёсати кадрҳо 
Донишгоҳи давлатии 
ба номи Абуабдулло 
20-уми майи соли 20 МОРХОИ

РАССАТМ
Амиров Ф.А.ДЭ0ЯГХ°

“Тасдиқ мекунам”

Ректори Донишгоҳи давлатии Кӯлоб

доктори

профессор

ба номи

ХУЛОСАИ
Шурои олимони факултети филологияи тоҷик ва журналистикаи 

Донишгоҳидавлатии Кӯлоб ба номи Абуабдуллоҳи Рӯдакӣ

Рисолаи илмии унвонҷӯйи кафедраи адабиёти тоҷик Додарова 

Тобонбӣ Шерхоновна дар мавзуи “Хусусиятҳои ғоявию бадеии 

ғазалиёти “Девони форсӣ”- и Алишери Навоӣ-Фонӣ” барои дарёфти 

дараҷаи илмии номзади илмҳои филологӣ, аз рӯйи ихтисоси 10.01.01 - 

Адабиёти тоҷик; равобити адабӣ пешниҳод шудааст.

Маълумоти мухтасар дар бораи довталаб:

Додарова Тобонбӣ Шерхоновна факултети забон ва адабиёти 

тоҷики Донишгоҳи давлатии Кӯлоб ба номи Абуабдуллоҳи Рӯдакиро 
соли 1995дар зинаи мутахассис бо ихтисоси «Муаллими забон ва 
адабиёти тоҷик» хатм намудааст.

Додарова Тобонбӣ Шерхоновна баъди хатми донишгоҳ аввал дар 

муассисаи таҳсилоти миёнаи умумии № 13 ноҳияи Кӯлоб ба ҳайси 

омӯзгор, солҳои 2010-2014 ассистенти кафедраи адабиёти тоҷик шуда 

кор кардааст ва аз соли 2012 ҳамчун унвонҷӯйи кафедраи мазкур ба кори 
илмӣ машғул мебошад.

Роҳбари илмӣ: Алӣ - номзади илмҳои филологӣ, мудири шуъбаи 

матншиносӣ, таҳқиқ ва нашри мероси хаттии Маркази мероси хаттии 

назди Раёсати Академияи миллии илмҳои Тоҷикистон.

Шурои олимони факулети филологияи тоҷик ва журналистикаи 

Донишгоҳидавлатии Кӯлоб ба номи Абуабдӯллоҳи Рӯдакӣ дар муҳокимаи 

рисола ба чунин хулоса омад:

Мавзуи рисолаи илмӣ-таҳқиқотии Додарова Тобонбӣ Шерхоновна 

аз масъалаҳои муҳим буда, бо назардошти талаботи замон барои рушди 

адабиётшиносӣ, махсусан таърихи адабиёти тоҷик ва равобити адабӣ 

интихоб ва дар маърази таҳқиқ қарор гирифтааст.

Мақсади таҳқиқот: муайян кардани мавқеи ғазал дар “Девони 

форсӣ”-и Алишери Навоӣ-Фонӣ, вижагиҳои он, татаббуву пайравӣ ва 

ҳунари ғазалсароии адиби зуллисонайн ба забони форсии тоҷикӣ 
мебошад.

Вазифаҳои таҳқиқот.

- сайри иҷмолӣ доир ба рӯзгору осори Алишери Навоӣ, 

навоишиносӣ дар Тоҷикистон, осори адабии форсй-тоҷикии мавсуф, 

“Девони форсӣ” ва ҷойгоҳи он дар байни эҷодиёти ӯзбекӣ ва форсӣ- 

тоҷикии ӯ;

- Таҳқиқи сохтории “Девони форсӣ” ва фарогирии анвои шеърӣ 

дар он;

- маълум намудани таъсири шоирони ғазалсарои маъруфи адабиёти 

форсии тоҷикӣ ба ғазалиёти “Девони форсӣ”-и Навоӣ-Фонӣ;

- таҳқиқи татаббуънигорӣ дар заминаи татаббуоти шоир, ки 

дар“Девони форсӣ” суруда шудаанд;

- муайян намудани ҷойгоҳи ғазали мухтареъ ва ғазали татаббуъ дар 

“Девони форсӣ”, татаббуи Навоӣ-Фонӣ ба шоирони адабиёти форсии 

тоҷики;

- баррсии сохт, мавзуъ, мундариҷа ва муҳтавои ғазалиёти форсӣ- 

тоҷикии Алишери Навой-Фонӣ;

- нишон додани анъанаи ғазалсароӣ дар эҷодиёти форсии тоҷикии 

Навоӣ-Фонӣ, навҷӯиҳову навгӯиҳои адиби зуллисонайн дар навъи 

шеърии ғазал;

- таҳқиқи мавқеи воситаҳои тасвири бадеӣ дар ғазалиёти “Девони 

форсӣ”, муайян кардани сабки эҷодии шоир;

- таҳқиқи падидаҳои ҳунарии ғазалиёти форсӣ-тоҷикии Алишери 

Навоӣ-Фонӣ, нишондодани маҳорати шоир дар симоофарӣ дар шеъри 

ғиноӣ;

- муайян намудани тозаҷӯию тозагӯиҳо дар истифодаи санъатҳои 

бадеӣ дар ғазалиёти “Девони форсӣ”, бахусус санъатҳои бадеии тавсиф, 

ташбеҳ, талмеҳ, муболиға ва ба ин восита нишон додани вижагиҳои 

бадеӣ-эстетикии суханвари зуллисонайн.

Асосҳои назарии таҳқиқот. Дар равиши навиштани диссертатсия аз 

дастовардҳои илмӣ ва таҷрибаи боэътимоди шарқшиносону 

адабиётшиносони ватанию хориҷӣ вобаста ба мавзуъ истифода шуд. Ба 

сифати асосҳои назарии таҳқиқ ба корҳои илмии муҳаққиқоне чун С. 

Айнӣ, Ҳ. Сулаймон, Е.Э. Бертелс, А.М. Рейснер, Р. Ҳодизода, А. 

Ҳайитметов, Э. Шодиев, Р. Воҳидов, А. Афсаҳзод, 3. Сафо, А. 

Зарринкӯб, Т. Зеҳнӣ, А. Кӯчарзода, А. Худойдодов, А.М. Хуросонӣ, М. 

Р. Суюнов такя шудааст.

Аҳаммияти назариявӣ ва амалии таҳқиқот. Диссертатсия ба таҳқиқи 

фарогири ғазалиёти форсии тоҷикии Навоӣ-Фонӣ, ҷойгоҳи назираву 

татаббуъ дар ин ғазалҳо ва таъсирпазирии адаби зуллисонайн аз 

адабиёти форсии тоҷикӣ бахшида шудааст. Ҳамчунин дар диссертатсия 

навҷӯиву навгуиҳои шоир дар эҷоди ғазали форсии тоҷикӣ ва, умуман, 

“Девони форсӣ” сухан меравад, ки чунин усули таҳлилу таҳқик дар 

шинохти минбаъдаи Алишери Навоӣ чун шоири барҷастаи ғазалсаро 
мусоидат мекунад.

Навгониҳоиилмии таҳқиқ. Диссертатсия нахустин таҳқиқоти ҷомеи 

ғазалиёти Алишери Навоӣ-Фонӣ дар адабиётшиносии тоҷик аст. Дар он 

бори нахуст тамоми ғазалиёти форсии тоҷикии Навоӣ-Фонӣ, ки дар 

“Девони форсӣ”-и ӯ ҷой доранд, мавриди омӯзишу пажуҳиш қарор 

гирифтааст. Ҳадафу тасмими муаллиф бар он аст, ки мақому мартаба ва 

ҳунари ғазалсароии Навоӣ- Фонӣ ба забони форсии тоҷикӣ равшантар 

нишон дода шавад.

Саҳми шахсии довталаби дараҷаи илмӣ дар таҳқиқ. Аз ҷониби 
диссертант бори аввал нусхаҳои гуногуни “Девони форсӣ”-и Алишери 

Навоӣ-Фонӣ дар муқобилаву муқоиса баррасӣ гардида, баҳои илмӣ 
дода шудааст. Сипас муаллиф сохти девони мазкурро аз нигоҳи илмӣ 

таҳқиқ намуда, асосан ба ғазалиёти он мутаваҷҷеҳ шудааст. Дар заминаи 
омӯзиши ғазалҳои форсии тоҷикии шоир ошкор шудааст, ки “Девони 
форсӣ”аз девонсозиҳои шоирони дигари гузаштаи адабиёти 
классикиамон куллан фарқ мекунад. Ин ба ду дастабандии ғазалҳои дар 

онбуда — татаббуӣ ва мухтареӣ иртибот дорад.Ҳамчунин теъдоди 
ғазалҳои татаббуӣ ва мухтареии шоир муайян карда шуда, феҳристи 

номгӯи шоироне, ки Алишери Навоӣ-Фонӣ ба онҳо ҷавоб гуфтааст, 
мураттаб гардидааст.

Интишорог доир ба мавзуи рисола: Мундариҷаи асосии диссертатсия 

дар 9 мақолаи илмӣ, ки аз ҷумла 5 мақола дар феҳристи маҷаллаҳои 

тақризшавандаи КОА-и Федератсияи Россия ва КОА-и назди 

Президенти Ҷумҳурии Тоҷикистон баён гардидааст.

Сохтор ва ҳацми рисола: диссертатсия аз номгӯи ихтисораҳо ва 

аломатҳои шартӣ, луғати истилоҳот, муқаддима, себоб, ҳафт фасл, панҷ 

зерфасл, хулоса, руйхати адабиёт иборат буда, ҳаҷми умумии рисола 209 

саҳифаи компютериро дар бар мегирад.

Боби якуми рисола - “Алишери Навоӣ - Фонӣ ва “Девони форсӣ”-и 
ӯ” аз се фасл иборат буда, ба таҳқики навоишиносӣ дар Тоҷикистон, 
мухтасари ҳаёту эҷодиёти Алишери Навоӣ-Фонӣ, мавқеи “Девони 
форсӣ” дар байни осори ба ду забон навиштаи адиб баҳс менамояд.

Боби дувуми диссертатсия — “Сохт ва мазмуну мундариҷаи “Девони 

форсӣ” -и Алишери Навоӣ-Фонӣ” аз ду фасл ва панҷ зерфасл, ки ба 
ҳамдигар алоқаи ногусастанӣ доранд, иборат аст.

Боби севуми диссертатсия — “Хусусиятҳои сабкию бадеии ғазалиёти 

“Девони форсӣ” - и Алишери Навоӣ - Фонӣ” дорои ду фасл мебошад. 

«Девони форсӣ» бидуни таваҷҷуҳ ба мактаби ғазалсароёни гузаштаи 

адабиёти форсии тоҷикӣ амри муҳол мебошад. «Девони форсӣ»-и 

Алишери Навоӣ-Фонӣ баёнгари он аст, ки шоир ба сифати як 

мутафаккир ва дорои завқи баланди эҷодӣ ба ашъори шоирони 

гузаштаи адабиёти форсии тоҷикӣ, монанди устод Рӯдакӣ, Ҳаким 

Фирдавсӣ, Масъуди Саъди Салмон, Низомии Ганҷавӣ, Амир Хусрав, 

Ҳасани Деҳлавӣ, Саъдии Шерозӣ, Хоҷа Ҳофиз, Камоли Хуҷандӣ, 

Қосими Анвор, Мавлоно Котибӣ, Мавлоно Абдурраҳмони Ҷомӣ, Амир 

Суҳайлӣ, Мир Вафоӣ, Соҳиби Балхӣ, сабқат намуда, дар муносибат ба 

ашъори онҳо ғазалҳо эҷод намудааст.

Маводи нашркардаи унвонҷӯ мазмуну муҳтавои рисоларо пурра 
фаро мегиранд.

Дар маҷмуъ, диссертатсия таҳқиқоти мукаммал буда, ба дарёфти 
дараҷаи илмии номзади илмҳои филология аз рӯйи ихтисоси 10.01.01 - 

Адабиёти тоҷик; равобити адабӣ пурра мувофиқат менамояд.

Рисола аз рӯйи натиҷаи назариявӣ, хулосаҳои илмӣ, тавсияҳои 
амалӣ ва сатҳу сифати таҳия ба талаботи муқаррарнамудаи Комиссияи 

олии аттестатсионии назди Президенти Ҷумҳурии Тоҷикистон ҷавобгӯ 
мебошад.

Бо назардошти хулосаҳои муқарризон ва муҳокимаи рисола Шурои 

олимони факулети филологияи тоҷик ва журналистикаи Донишгоҳи 

давлатии Кӯлоб ба номи Абуабдуллоҳи Рӯдакӣ

ҚАРОР ҚАБУЛ КАРД:

1. Рисолаи унвонҷӯи кафедраи адабиёти тоҷик Додарова Тобонбӣ 

Шерхоновна дар мавзуи “Хусусиятҳои ғоявию бадеии ғазалиёти “Девони 

форсӣ”-и Алишери Навоӣ-Фонӣ”барои дарёфти дараҷаи илмии номзади 

илмҳои филологӣ, аз рӯйи ихтисоси 10.01.01 -Адабиёти тоҷик; равобити 

адабӣ ба анҷомрасида ҳисоб карда шавад.

2. Барои дарёфти дараҷаи илмии номзади илмҳои филология аз рӯйи 

ихтисоси 10.01.01 -Адабиёти тоҷик; равобити адабӣ, диссертатсия пас аз 

ислоҳ намудани камбудиҳо барои баррасӣ ба Шурои диссертатсионии 
6П.КОА-020-И назди Донишгоҳи миллии Тоҷикистон пешниҳод карда 
шавад.

Хулосаи Шурои олимони факулети филологияи тоҷик ва 

журналистикаи Донишгоҳи давлатии Кӯлоб ба номи Абуабдуллоҳи 

Рӯдакӣ аз 22. 09. 2022. №2/5 омода гардидааст.

Раисикунандаи Шурои олимони
факулети филологияи тоҷик ва журналистикаи
Донишгоҳи давлатии Кӯлоб ба номи
Абуабдуллоҳи Рӯдакӣ, н.и.ф., дотсенти 
кафедраи забоншиносӣ ва 
таърихи забон

Абдусамадзода Э.А.

Муқарризон:
доктори илмҳои филологӣ, 
профессор - ҳамкори кафедраи 
адабиёти тоҷики ДДК
ба номи Абуабдуллоҳи Рӯдакӣ: Кӯчарзода А.

доктори илмҳои филологи, профессор,

ж
Котиби якдафъаинаи Шурои олимони 
факултети филологияи тоҷик ва журналистикаи 
Донишгоҳи давлатии Кӯлоб ба номи
Абуабдуллоҳи Рӯдакӣ, н.и.ф., 
саромӯзгори кафедраи журналистика . Исмоилова Ф.Қ.

Имзоҳои Абдусамадзода
ва Исмоилова Ф.Қ.- - ро тасж^^^^р^йҚ^
Сардори раёсати кадрҳо ва IЙ(КотВД?сусИ /<Х
ДДК ба номи АбуабдуллоҳтЖйаййойс АмировФ. А.

Имзои Сафаров У.Р.-ро 
тасдиқ мекунам: а&ҷ
Сардори раёсати кадрҳо ((♦ г 
ва корҳои махсуси ДДМТ С? ТавқиевЭ. Ш.

Маълумот дар бораи иртиботЖ=“^ 
735360, ш. Кӯлоб, кӯчаи С.Сафаров 16, 
Донишгоҳи Давлатии Кӯлоб 
ба номи Абуабдуллоҳи Рӯдакӣ 
Тел: (833-22) 2-35-06, (833-22) 2-36-26 
Факс: (33-22) 2-35-06, уумлу.кеиЛ]

